
[᭑᭐᭔᭞104 B]᭞ᬢᬸᬲ᭄᭞ᬩ᭄ᬯᬓᬸᬶᬢ᭄ᬦᬶᬗ᭄ᬓᬬᬂᬳᬸᬧᬬ᭞ᬫᬗ᭄ᬤᬓᬤᬶᬩᭂᬚᬸᬓ᭄ᬳᬸᬮᬫᬾᬭᬶᬂᬤᬦᬸ᭞ᬳᬸᬮᬫ᭄ᬓᭂᬦᬶᬫᭂᬚᬸᬓ᭄ᬢᭂᬮᬲ᭄᭞ᬢᬸᬜ᭄ᬚᬂᬢᬶᬍᬄᬢᭀᬬᬳ᭄ᬦᬶᬂ᭟ᬫᬶᬗᬶᬲ᭄ᬲᬂᬳᬦ᭄ᬤᬓᬫ᭄ᬬᬃᬱ᭞ᬳᬶᬲᬫ᭄ᬪᬤᬩ᭄ᬯᬢ᭄ᬫᬳᬸᬧᬬᬭᬶᬭᬶᬄ᭞ᬓᬓᭂᬜ᭄ᬘᬦ᭄ᬦᬢᬓ᭄ᬓᬭᬢᬸᬦ᭄᭞ᬫᬦᭂᬓᭂᬓᬂᬦᬕᬭ᭞ᬲ᭄ᬥᭂᬂᬲᬬᬂᬬᬦ᭄ᬗᬮᬶᬄᬓᬲᬸᬓᬦ᭄ᬯᬶᬪᬸᬄ᭞ᬩᬓᬮ᭄ᬧᬸᬧᭀᬦᬶᬦ᭄ᬲᬓᬮ᭞ᬗ᭄ᬳᬶᬂᬳᬶᬭᬩᬶᬦᬧᬗᬧ᭄ᬢᬶ᭟ᬮᬫᬸᬦ᭄ᬲᬸᬩᬓᬧᬢᬸᬢᬦ᭄᭞ᬬᬤᬶᬦ᭄ᬫᬢᬶᬄᬳᬶᬭᬦᬶᬢᬶᬦ᭄ᬤᬶᬄ᭞ᬳᬶᬱ᭄ᬳ᭄ᬬᬂᬳᬶᬭᬲᬢᬸᬯᬸᬓ᭄᭞ᬧᬶᬢ᭄ᬯᬶᬲᬂᬧ᭄ᬭᬢ᭄ᬬᬓ᭄ᬱ᭞ᬩ᭄ᬯᬢ᭄ᬳᬸᬧᬬᬢ᭄ᬯᬭᬮᬾᬦ᭄ᬫᬓᬧᬭᬸᬧᬸᬢ᭄᭞ᬓ᭄ᬭᬡᬥᬂᬫ᭄ᬫᬦᬶᬂᬓ᭄ᬱᬢ᭄ᬬ᭞ᬲᭀᬮᬳᬾᬲᬲᬂᬓᬚ᭄ᬭᬶᬳᬶᬦ᭄᭟ᬦᬤᬶᬗᭂᬳᬂᬳᬸᬘᬧᬦ᭄ᬗᬲ᭄ᬢ᭄ᬭ᭄᭞ᬳᬤᬢ᭄ᬮᬕᬤᬶᬳᬮᬲ᭄ᬧᬲᬭᬳ᭄ᬦᬶᬂ᭞ᬧᬓᬦ᭄ᬢᭂᬦᬦ᭄ᬜᬓᬳ᭄ᬬᬦ᭄ᬳ᭄ᬬᬸᬦ᭄᭞ᬩᬸᬗᬦᬾᬫᬯᬃᬍᬯᬃᬍ᭞ᬧᬤᬓᭂᬤᭂᬂᬓᭂᬫ᭄ᬩᬂᬫᬶᬬᬶᬓ᭄ᬗᬮᬸᬩ᭄ᬳᬮᬸᬩ᭄᭞ᬳᬳᬲᬦᬾᬫᬶᬭᬶᬩ᭄ᬳᬸᬚᬦ᭄᭞ᬗᬫ᭄ᬩᬂᬓᬬᬾᬳ
[᭑᭐᭕᭞105 A]ᬫᬲᭂᬗᬶᬤ᭄᭟ᬢᬸᬜ᭄ᬚᬸᬂᬧᬸᬢᬶᬄᬗᬶᬭᬸᬩᬭᬓ᭄᭞ᬩᬸᬗᬦ᭄ᬜᬦᬾᬫᭂᬂᬧᭂᬂᬢᭂᬫ᭄ᬩᬂᬗᬾᬤᬦᬶᬦ᭄᭞ᬳᬤᬩᬾᬳᬚᬓ᭄ᬢᬢ᭄ᬮᬸ᭞ᬫᬜᬫᬧᬤᬢᬺᬱ᭄ᬡ᭞ᬭᬾᬭᬤ᭄ᬭᬾᬭᭀᬤᬢ᭄ᬯᬾᬭᬩ᭄ᬮᬲ᭄ᬲᬧᬮᬓᬸ᭞ᬓᭀᬘᬧ᭄ᬦᬾᬧᬮᬶᬂᬓᭂᬢᬸᬢ᭞ᬫᬤᬦ᭄ᬳᬶᬦ᭄ᬬᬢ᭄ᬗᬯᬶᬲ᭄ᬬᬢᬶ᭟ᬧᬫᬤᬾᬦᬾᬩ᭄ᬯᬶᬦ᭄ᬓᭀᬘᬧ᭄᭟ᬓᬳᬤᬦᬶᬦ᭄ᬳᬶᬧ᭄ᬭᬤ᭄ᬬᬸᬫ᭄ᬯᬫᬢᬶ᭞ᬦᬾᬲᬮᬶᬂᬯᬬᬦ᭄ᬓᬯᬸᬯᬸᬲ᭄᭞ᬳᬶᬳᬦᬗ᭄ᬕᬯᬶᬤᬸᬢ᭞ᬧᬓᬤᬮᬶᬫᬸᬦ᭄ᬤᬸᬫᬳᬤ᭄ᬬᬾᬳᬾᬧᬤ᭄ᬭᬸᬢ᭄ᬤᬸᬢ?᭞ᬳᬾᬮᬳᬕ᭄ᬳᬾᬕ᭄ᬩᭀᬜ᭄ᬘᭀᬂᬗᬫ᭄ᬩᬂ᭞ᬲᬸᬓᬧᬤᬜᬸᬗ᭄ᬲᬸᬂᬪᬦ᭄ᬢᬶ᭟ᬬᬾᬤ᭄ᬲᬸᬩᬳᬚᬸᬤᬂᬩᬸᬮᬦ᭄᭞ᬓᬍᬩᬦᬾᬫᬸᬧᭀᬦᬶᬦ᭄ᬤᭂᬫᭂᬦ᭄ᬳᬢᬶ᭞ᬗᭂᬗ᭄ᬓᭂᬲᬂᬬᬾᬳᬾᬤᬶᬢᬸ᭞ᬧᬦᬲᬾᬢ᭄ᬓᬮᬫ᭄ᬩᬢ᭄᭞ᬳᬶᬳᬤᬗ᭄ᬕᬯᬶᬤᬸᬢᬫᬫᬸᬜᬶᬳᬮᬸᬲ᭄᭞ᬪᬯᬶᬲ᭄ᬬᬢᬶᬧ᭄ᬭᬤ᭄ᬬᬸᬫ᭄ᬦ᭞ᬓᬾᬦ᭄ᬓᬾᬦ᭄ᬳᬧᬬᬦᬾᬚᬦᬶ᭟ᬢ᭄ᬓᬫᬲᬦ᭄ᬬᬾᬳᬾᬜᬢ᭄᭞ᬳᬲᬶᬂᬫᬗ᭄ᬤᬾᬓᬭᬳᬬᭀᬦ᭄ᬳᬶᬢᬸᬗᬶᬦ᭄᭞ᬢᬢ᭄ᬗᭂᬧ᭄

